
林间留雪梦

谁在林间留雪梦，风于至日递乡音。

半空呼啸穿高铁，聊寄归途万里心。

蝶 梦

久在叶间藏，今朝破茧翔。

前生因梦醉，斯世为花狂。

沧海何辞远，孤云彼岸黄。

苦寻千万里，独恋一枝芳。

冬 暮

冬景唯余暮色，伊人独立寒天。

故园皓月千里，蝶梦春风十年。

五律·新年寄语

重器迎新启，康庄举国倾。

庚年风有信，子夜梦无声。

造物凭诗画，江山共月行。

金兰如惬意，剑胆和琴鸣。

初 雪

昨夜琼花不觉迟，一枝敷玉看多时。

平明行摄尚何有？众鸟纷飞雪落诗。

蝶恋花·鼠

吉岁纷纭争说鼠，冠压群生，却惹街头

恶。趾蕴阴阳奇偶数，添箱嫁女君归处。

混沌世初皆黑暮，咬得天开，未得青眸

顾。机巧精灵人易妒，聪明反被聪明误。

致年宵花

岁末年宵捧我家，仙姬休自老芳华。

堪逢水润依窗长，不待风催向日斜。

悦目怡心浑可事，鲜妍馥郁几人夸。

青眸一顾已然醉，梦里知音未有涯。

破五观花

初迎庚子岁，武汉霸头条。

蕾破春将至，心坚疫可消。

三山携众愿，十亿抗冠妖。

举国萌神力，青阳梦不遥。

庚子举国抗疫有感

生何容易死何难，疫乱人间寝不安。

力拔南山担重任，患盈雷火岂旁观。

多方捐助争援手，伉俪同行耀杏坛。

万众一心齐努力，科研分秒夺仙丹。

青玉案·念卧佛寺腊梅

惊鸿总在凌寒树，最是那，红墙处，卧

佛寺中开几度。金英缚雪，凝脂破雾，珠蕊

听春步。

香氛冉冉人称慕，玉琢玲珑向谁妩。禁

足疫情知几许，一天阴翳，满城空路，唯寄

相思雨。

江城子

闭门谁问晴与阴，疫弥深，惑初心。噩

噩浑浑，追梦每听琴。

兀那今宵元夜月，空自好，待谁吟？

鹧鸪天·致处理水仙

伴我人间走一程，盆边弃置又重生。欣

逢骚客焉能逝？芳列仙般不负名。

先叶翠，再花萌。初开一朵动心旌。双

双笑靥眸轻闭，浅浅香氤逐梦盈。

致武汉战疫自发志愿者小熊

芳心存大爱，战疫返征程。

向死何求报，伤心有不平。

思提三尺剑，欲救五千城。

一捧玫瑰雪，铿锵照眼明。

七律·早春

小园密蕾沐晴暾，酥手盈盈举酒樽。

去岁梅花初绽蕊，明朝柳色更牵魂。

心无挂碍心无惧，梦有来由梦有痕。

莫怅新冠禁足久，东风如约叩京门。

桃源忆故人

乍闻椒气将春觅。踏破一园沉寂。昼暖

呼朋比翼。鸟鹊争飞急。

枝头尽是春消息。骋目孑然独立。驿路

遍寻无迹。何处伊人笛。

嵌句“一堤杨柳春风绿”七律

一

庚子凄凄愁入云，句芒顾我却殷殷。

一堤杨柳春风绿，举国山河季月薰。

战疫居家拼百日，封城济困动三军。

复工复产无松懈，众志成城灭怪瘟。

二

纵然世相每多违，不信东君唤不归。

渐有晴光烟漠漠，更兼阑夜雨霏霏。

一堤杨柳春风绿，两岸桃花燕子晖。

遥想人间常四月，双双蝶影过蔷薇

玉楼春

日日寻春春色杳。勘破山桃花尚小。粉

蒸霞蔚忆终天，岁岁怜君情未了。

树下成蹊君莫恼，朵朵将开争入稿。留

连美摄忘晨昏，为有闲花相媚好。

浣溪沙·春雨

杨柳依依堆若云，山桃霞染乱纷纷。倩

谁润得绿罗裙。

眼底晶莹思缕缕，窗前滴沥梦殷殷。花

开时节未逢君。

临江仙·春游颐和园

山桃烂漫开芳苑，湖边处处堆霞。恍如

仙境醉无涯。一堤杨柳被风斜。

料那小园夭树树，玉肌何用人夸。南风

暖日却居家。惜春尤怕见飞花。

如梦令·丁香

沉雾浓愁深迭，开处一衣香雪。春夜细

观伊，梦里几番幽咽。风烈，风烈，谁解抱枝

心结。

采桑子

一年春事都来几？柳色无涯，桃绽烟

霞。红杏蓝天仙子家。

升分寒食无多日，顾了梨花，误了梅

花。恍见丁香如雪嗟。

惜分飞

和旭薰风春昼暖，秘境何辞路远？且躲

游人满。袂飘仙乐嫣红伞。

笑意盈盈梨涡浅，独坐海棠可管？读罢

诗书卷。欲辞行处花偏挽。

咏法源寺多瓣丁香

龙梢香古寺，不觉又经年。

月照清清院，花参寂寂禅。

修真如有道，遁世岂无缘。

佛相愈千种，休言不似莲。

无题

佛见花开花见佛,晴空月满月空晴。

若能勘破虚无愿，万相千缘渡此生。

咏美人梅

绽若云霞灿，朱颜惹妒猜。

轻风翩过处，香似美人来。

海棠公园春日闲读

碧桃堆粉蝶蜂忙，二月兰开紫海洋。

漫倚秋千书掩面，南风悄递美人香。

四 月

四月参禅去，芳园打坐场。

停书闻鹊语，闭目嗅梅香。

极相思·百花香

满园尽沭春阳，游冶换轻裳。梨花落

雪，海棠堆艳，触动人肠。

闭目但闻椒气笼，难分辩，可是梅香？

碧桃红雨，丁香紫雾，炳月花狂。

小重山·春伤

锁国封城春不禁。昨宵风雨骤，万芳

喑。连翘开处满园金。堪灼眼，碧树拥红

衾。

疫乱梦难深。纵诗情可续，酒难斟。长

城杏雪怕登临。花愈好，愈痛旅人心。

青玉案

晴明最爱春园步。有几日，群芳驻。似

水年华君莫误。碧桃如火，海棠犹素。怜惜

频相顾。

紫云映日烟遮路。拙笔难描美千树。试

问青眸凝几处，一丝风递，几枝轻舞，阵阵

花如雨。

风入松

林间诸葛最堪夸，紫白烟遮。海棠陨地

丁香远，四月中，岁岂无涯。花事今年将尽，

青阳能向谁赊。

吊床闲日伴书斜。挽住春些。一园杨柳

荫初蔽，待风来，碧叶沙沙。侧耳几声琴曲，

转眸满眼幽花。

浣溪沙·春野

不负花开不负春。繁英种种各需珍。林

间野陌寄闲身。

馥郁满园芳有意，金黄一片美无垠。来

生做个采茶人。

贺新郎

布谷声声语。破苍穹，夜阑初晓，落红

无数。幽径残花无人处，三两鹊鸦漫舞。急

翘尾，呼朋寻侣。多少闲云依月影，纵风来，

那有些儿絮。春去也，每如许。

倾心十咏难留驻。系秋千，垂杨渐绿，

一衣槐雨。难掩眸间怜春意，几架蔷薇绽

取。忽怅望，妖娆曾与。夹道烟霞空余念，叹

箫郎，恐为千山阻。伤雪鬓，已成缕。

案板下学习的小姑娘

案下栖身未觉怜，慈亲耳畔梦尤圆。

生逢乱世齐添力，不用人催自策鞭。

复产需防残疫虐，除妖必胜众心坚。

一朝举国清寰宇，无限春风沭少年。

蝶恋花·蔷薇

弥望小园皆碧树。柳老花残，吐尽伤春

绪。忽有浓霞香引路，翩跹蛱蝶双飞去。

恰是经年曾惜处。犹记当时，暗洒相思

雨。漫烂篱边谁肯顾，空怀寞寞听莺语。

木兰花令·赏蔷薇

漫烂树梢谁禁足，灿若星辰芳且馥。欣

再往，正当时，谢我知音花似瀑。

仙锦织成霞错落，一袭华裙嫣可著。轻

阴漠漠不相辞，心下暗修明日约。

卜算子

骤雨不多时，瞬息烟云静。零落蔷薇款

余芳，隐约枝头哽。

尘尽更嫣然，著露难描景。初霁风凉谁

肯来，顾惜残花冷。

太平花

青城隐遁不争魁，身许山林亦唤梅。

祥瑞留名缘圣赞，清芳遗世故宫培。

少年学士词多咏，忧国放翁泪久徊。

唯愿凡尘花遍布，太平天下酒盈杯。

太平花别称北京山梅花、山梅花。在古

曲园林中植于假山石旁，尤为得体。太平花

始植于庭院之中是在宋仁宗时期，据传宋

仁宗赐名“太平瑞圣花”，流传至今。北京故

宫御花园中所植太平花，相传为明代遗物。

陆游诗句 蹡“扶床踉 出京华，头白车书未一

家。宵旰至今芳圣主，泪痕空对太平花。”作

者看到国家危急，人民处于水深火热之中，

因而渲泄心中的悲愤。

宋代学者宋祁不仅雅好诗词，而且对

动植物偏爱有加。他曾经为青城山所产之

慈竹、天师栗、楠、桤木、红豆、蝉花、芎、金

星草等植物和红桐嘴、胡花鸟等鸟类写诗

赞美，具有重要的文献价值。他就为太平花

赋诗一首《瑞圣花》：“众跗聚英，烂若一房。

有守绘图，厥名乃章。繁而不艳，是异众

芳。”对太平花之赞美可见一斑。不唯如此，

宋祁还在《益部方物略记》中写道：“瑞圣

花，出青城山中，干不条，高者乃寻丈，花率

秋开，四出，与桃花类，然数十跗共为一花，

繁密若缀，先后相继而开，凡阅月未萎也。

蜀人号丰瑞花，故程相国琳为益之年，绘图

以闻，更号瑞圣花。然有数种，差小者号宝

仙，浅红者为醉太平，白者为玉真。成都人

竟移莳园中，以为尤玩。”对太平花之身世

有了明确交代：出青城山中。

庚子年自题

芳辰自许入诗篇，少小离乡未觉怜。

邺地安居成故里，京华逐梦起云烟。

痴迷古卷寻佳句，参透今生学悟禅。

坦荡为人天不负，一窗明月证前缘。

一湾碧水绕人家

一坡青草一丛花，一径凉风一袭纱。

一管芦萧临岸起，一湾碧水绕人家。

题叶底荷花

袅袅婷婷出水塘，红嫣玉润有清香。

休言故作娇羞态，叶底藏身好纳凉。

远方不远藏头三首

一

远山云出岫，方物月盈潭。

不恋鲈鱼美，远舟醉夕岚。

二

远水来天上，方舟载梦还。

不求春永驻，远霭衔云山。

三

远作他乡客，方修现世缘。

不期相忘久，远道月同船。

五律·梦远行

碧水调琴瑟，仙葩冶性情。

撑舟桃叶渡，跃马亚夫营。

洱海听潮起，天山对雪倾。

啾啾闻鸟语，梦醒一窗明。

十六字令

荷，翠盖红裳映日歌，天然态，出水照

清波。

荷，戏水藏鸭碧叶多，明珠落，沭雨影

婆娑。

荷，缘结前生记得么，清香远，无处觅

南柯。

绮寮怨

骤雨狂风过境，落枝犹乱横。林白处，

尚有流痕，秋千荡，自许轻灵。诗书清词在

手，闲观那，地暗苔又青。念古贤，亦是如

常，思量久， 语罢心未醒。

恍惚梦回月亭，佳人才子，也曾种种心

情。已尔初晴。鸣蝉起，待谁听。流云欲行

还驻，凝望处，坠无声。槐花似星。蜿蜒小径

远，如雨盈。

咏国粹四大家

吴昌硕

自言五十不为迟，桃实珊瑚硕果枝。

投笔人生堪大写，掌门后海岂微辞。

黄宾虹

黑密能教山水宜，颠峰笔法此方知。

圆融拨镫犹苍劲，积墨浑然尚古思。

齐白石

小技雕虫亦大师，借山吟馆寄萍痴。

蛙声十里虾谐趣，一片童心耄耋时。

潘天寿

众长博采有天资，气韵恢宏指墨奇。

超越传承开一脉，先生史话自成诗。

浣溪沙·荷

外直中通最可怜。迎风照水不争妍。环

湖杨柳醉鸣蝉。

碧叶如云遮望眼，繁花若梦漫终天。兰

舟莲女两婵娟。

五绝·荷

田田堪滴翠，点点数花红。

不引金蜂蝶，亭亭君子风。

采桑子·秋蝉声里见花黄

蝉鸣渐远知何去，古有炎凉，今有炎

凉，未解平生终日忙。

红颜皓雪终需老，天近重阳，人近重

阳，风雨凄凄花又黄。

傍晚观云

谁泼雅墨到天边,巧夺人工赞自然。

浅水沙滩方历历，俄倾万马跃平川。

秋阴连雨

云重西园悄，琴心直欲凝。

叶黄秋有迹，枕冷梦无凭。

独对连宵雨，谁怜一盏灯。

门前来胜景，雅兴却何曾？

重登泰山有感

久慕圣仙语，重攀岱岳迟。

盘山挑重担，曙日照花枝。

逞目驰怀处，登峰造极时。

千般为一览，抚石叹唯斯。

重山文苑秋色

鸡鸣处处若吟诗，橘绿橙黄挂硕枝。

文苑山光悦鸟性，如何别后不相思！

庚子中秋

明月涓涓冷，秋风侧侧寒。

享茶联雅兴，良夜且同看。

一日几阴睛

朝别晋阳暗，夕归佛国明。

风云多变幻，一日几阴睛。

微诗几首

京城

赶考的

告状的

都是奔朕来的

京城

朕住哪儿

哪儿就是京城

你

你总是

那个与“我 "相对的人

乡音

一入耳膜

便牵扯起嘴角

恩绪也开始荡漾……

手机

没有你

我怎么过

异乡

同样的月亮

却给我不同的感受

相遇

定格的画面

成就唯美的记忆

风筝

精彩的表演

只献给风

天仙子

苇白枫红秋意逞，西风频浣天如境。青

葱岁月几时还，诗已冷，梦难永，飞落玉桥

孤鹊影。

清平乐

寻幽趁早，旭照青黄草。秋叶晨光相媚

好， 一岸芦花同老。

牧马河畔徐行，偶闻几道鸭鸣。沉溺几

分闲适，放空此刻心情。

点绛唇·榴莲

水果之王，团如刺猬还如茧。肉儿香

软，榴齿初尝浅。

性热散寒，售卖中原鲜。依角展，味尊

无冕，若爱何需辩。

五台山夜景

街灯树影两辉煌，乍冷西风夜未央。

暮鼓声催禅院寂，半轮明月照山房。

重阳日别五台山妙生师

心暖不知凉，朝台竞上香。

祥云升白塔，瑞相兆重阳。

佛国多奇妙，偈诗自胜常。

师言将砍树，此去怎相忘？

鹧鸪天·粉黛草

似雾如烟接碧空，娇颜映日粉绒绒。信

知此物非凡草，爱惜雷池驻远鸿。

心缱绻，眼朦胧。方才相见去匆匆。痴

狂拍摄留追忆，凝入眸间那抹红。

鹧鸪天·芦苇

碧水蓝天似旧游，西风无力白云浮。如

丹枫叶依从水，似雪芦花嫁与秋。

离翠岸，上高楼。一枝折取共君愁。美

人鬓发银霜起，老却相逢恨不休。

鹧鸪天·桂花

一样开花为底迟，清秋月色最相宜。烹

茶欲向蟾宫折，入酒犹为雅客痴。

初见后，酷相思。延诗入梦约芳期。闲

来每爱吟君讳，恍嗅幽香似旧时。

题大觉寺古银杏

仙居古寺自参天，独木成林天下传。

攀抚由他无一语，炎凉阅尽已千年。

题公园墙角银杏

秋光苦短暗生哀，落叶潇潇任剪裁。

绝色因何留一角，依墙佳树待人来。

题双十一

购物节成真莫名，商家心思此中倾。

红包反券齐轰炸，直播清场各立营。

九类明星争带货，三番信誓却忘诚。

按需下手休从众，贪小便宜恐入坑。

叹印来法师

効幼失双亲实可怜，改名换姓 军前。

清修护寺贤人助，极乐迎来谢佛缘。

雪中鲁山文殊寺

扬扬洒洒漫天斜，不染纤尘似佛家。

一院香阶堆玉殿，五株古树绽琼花。

文殊大智凡人仰，银杏词章众口夸。

淹毁重修千百代，年年岁岁举无遮。

大雪节气

大雪来临只有寒，遥祈仙藻下金銮。

思邀玉蝶轻招手，鬓插璇花不着冠。

踏雪寻梅诗意美，红泥炉火梦圆难。

儿时情境何能觅，辗转幽窗晓月残。

冬日喜见海棠

（一）

枯花兀自瘦西风，落叶成堆苇一丛。

阵阵叽喳麻雀噪，枝头抢食海棠红。

（二）

莫说天寒万树空，枝间串串海棠红。

镜头拉近频频摄，惊得屏间跃小虫。

（三）

隆冬喜见海棠红，串串堆堆掩碧穹。

更有晴光涂亮色，晶莹剔透秀玲珑。

朋友圈中雪在飞

朋友圈中雪在飞，推门恻恻冷微微。

指书脚踩涂鸦乐，那种初心已久违。

离京半日晚方归，朋友圈中雪在飞。

街巷楼群全洒遍，潇潇如雨甚光辉。

七级寒风未逞威，青娥悄至粉轻挥。

视频图片纷纷下，朋友圈中雪再飞。

松

名山岫壑立身形，散淡清高懒入庭。

漠北坚针原耐冷，岭南苍翠自长青。

几多俊逸闲人慕，一曲心音流水聆。

挫骨为烟追雅士，墨香缕缕忆曾经。

蜡 梅

此花的的不寻常，不爱春妆爱雪妆。

娇质莹黄偏耐冷，冰心入骨每含香。

折来更得琴书伴，开处何需蜂蝶狂。

一抹晴空相镌碧，幽芬袅袅自难忘。

牛

每凭实力被称魁，镇日辛劳戴月回。

不待扬鞭能奋起，一声低吼唤春雷。

梦里知音未有涯———2020年月玲珑博文总汇

月玲珑:常用名李月,原名李爱娣，祖籍河南新乡，中国楹联学会会员、北京海淀作协会

员、北京写作协会会员。现任北京正念正心国学文化研究院副秘书长，CCTV我爱你中

华《诗画中国》、《商企故事》栏目副主编、科学导报今日文教副主编，315记者摄影家网、

中华文教网、华夏寺庙文化网副总编。爱好诗词绘画朗诵摄影等，业余投身于免费教学

的翰林辞赋院网校，愿与朋友们一起为传承传统文化贡献自己的一份微薄之力。

http://www.zhwjw.net

